
Mbinu za ufundishaji na matumizi yake katika Mafunzo ya Kuzingatia Umahiri
Mafunzo yanayojikita kwenye umahiri yanahusisha mbinu kuu mbalimbali. Hii ni kwa sababu mbinu zote zina faida na udhaifu wake. Katika jedwali la hapo chini, utaona baadhi ya mbinu chochezi za ufundishaji ambazo zinaweza kutumika katika aina zote za masomo.
	Mbinu
	Faida
	Jinsi ya kutumia

	Chemsha bongo, kutafakari 

	· Kupata mawazo mengi ya kiubunifu

· Kutambua kile watu wanachokijua na hisia zao juu ya mada.

· Kuamsha kundi lililolala.
	· Uliza wanafunzi  haraka haraka kusema wanachofikiria bila kujali kama wako sahihi au wamekosea. 
· Andika mawazo  yao kwenye ubao au chati mgeuzo.
· Unapokuwa na mawazo mengi, unaweza kuyagawa na kuyafanyia mrejesho.

	Kundi mvumo 

	· Hukuza ushiriki wa kila 

    mwanafunzi

· Huhamasisha mafunzo   

    kutoka kwa  kila mmoja.
· Hubuni hisia za wanakikundi.
	· Wezesha Wanafunzi kuongea  na  majirani zao/wenzao katika makundi ya watu wawili au watatu kuhusu swali au mada mahsusi kwa dakika chache.
· Muombe mtu mmoja katika kila kikundi mvumo kusema mbele ya kundi nzima kile walichokuwa wanaongea.

	Maeneo ya  kujifunza
	· Hali halisi ya maisha hutumika kuoneshea pointi/dondoo maalum za kujifunza. Hii huwawezesha wanafunzi nafasi ya kupata maarifa mapya na kuja na ufumbuzi.
	· Watu binasi au makundi madogo madogo husoma kuhusu mazingira na hujibu maswali yaliyoandaliwa na mwezeshaji/mwalimu.

	Midahalo


	·    Inafaa kunapokuwa na mitazamo tofauti juu ya mada.
·   Hushawishi wanafunzi  kutoa mawazo yao.
·   Huwafanya wanafunzi kuona mawazo ya watu wengine.


	· Gawa kundi katika sehemu mbili kutokana na mitazamo/mawazo tofauti (juu ya jambo fulani); kila sehemu (ya kundi) inaandaa na kuwasilisha hoja za kuunga mkono mtazamo wao/mawazo yao.
· Kwa upande mwingine wezesha kila sehemu (ya kundi) kutetea hoja dhidi yao.

	Mifano na Vitendo na kazi za mikono
	· Inasaidia kuelewa ujuzi na mbinu zinazohitajika katika kazi au maisha ya kila siku. Kwa mfano: tathmini maendeleo ya mtoto, buni karakana; tengeneza supu; chora, jenga, buni kitu fulani n.k.
	·  Lete vitu halisi au watu katika mafunzo. Wanafunzi wafanyie mazoezi ujuzi wa waliyokuwa wanajifunza. Waulize maswali kuimarisha kile wanafunzi walichojifunza.

	Mbinu
	Faida
	Jinsi ya kutumia

	Safari za kimafunzo.
	· Kutembelea mifano ya kivitendo katika eneo la Mafunzo.
	· Andaa maswali au vidokezo ili kuongoza uchunguzi wa wanafunzi 
· Toa mrejesho baada ya ziara.

	Kazi ya kikundi
	· Kufahamishana/kueleweshana, kujadili matatizo.
· Kushawishi ushirikiano na kutatua matatizo 
· Kuwezesha mjadala wa kina juu ya swali au mada.

· Fanya muhtasari wa hoja zilizopatikana. (ikiwezekana husisha wanafunzi katika hili)
	· Unda vikundi vya watu 3-6 kutegemea na ukubwa wa darasa.

· Yape makundi kazi na maelekezo timilifu.
· Omba kila kundi limchague mtu kwa ajili ya kutoa ripoti kwa kundi nzima.

· Kusanya ripoti kamili kutoka kila kundi au agiza kundi la kwanza kuripoti kuhusu jambo moja, kundi la pili jambo tofauti na kuendelea.

	Mradi
	· Kukuza ubunifu.

· Ushirikiano.

· Kujitegemea.
	· Wapange wanafunzi katika makundi madogo madogo na wape kazi kukamilisha kwa muda uliopangwa. Inaweza kufanywa na mtu mmoja mmoja ama na vikundi vidogo.

	Michezo ya kuchekesha na kuchangamsha.
	· Kuamsha kundi lililolala/lililozubaa.

· Kusaidia watu kujuana.
· Kuimarisha kujifunza hoja muhimu kwa haraka na kwa uchangamfu.
	· Zipo namna nyingi za uchekeshaji na kuchangamsha zinazoweza kuchaguliwa. Uchekeshaji au kuchangamsha husaidia kubuni  mazingira rafiki ya kujifunzia na yanarahisisha kazi kubwa.


1. Fikiri-Jozi-Shirikishi (Think-Pair-Share)
Mbinu hii huhusisha hatua tatu za mafunzo kwa mbinu shirikishi:
· Katika hatua ya kwanza kila mtu anafikiri kimyakimya kuhusu swali lililotolewa na mwalimu;

· Kila mtu anatengeneza jozi katika hatua ya pili na kubadilishana mawazo;
· Katika hatua ya tatu, jozi zinashirikishana majibu na jozi nyingine, timu nyingine ama kundi zima.

2. Mahojiano ya hatua tatu katika timu ya watu wanne (4)
Kila mtu kwenye timu (A) anamchagua mshiriki mwingine kutoka  kundi (B) kuwa mwenzake:
· Katika hatua ya kwanza, A anamhoji mwenzake B, anamuuliza maswali ya ufafanuzi;
· Katika hatua ya pili marafiki wanabadilishana majukumu;
· Katika hatua ya mwisho, A anashirikisha majibu ya mwenzake kwa timu na kinyume chake, B anashirikisha majibu ya A kwa timu.
3. Upimaji wa dakika tatu (Three-minute review)
· Mwalimu anakatisha somo muda wowote katikati ya mhadhara au majadala; anatoa dakika tatu kwa timu kupitia kilichofundishwa, anauliza maswali ya ufafanuzi ama anajibu maswali.

2.6. Mbinu za ufundishaji na matumizi yake katika Mafunzo ya Kuzingatia Umahiri

3

[image: image1.png]